
BO‘LAJAK O‘QITUVCHILARDA 
KONGRUENTLIK 

KOMPETENSIYASINI 
RIVOJLANTIRISHNING 

MAZMUNI
Kamalova Dilobar Tairovna

Shahrisabz davlat pedagogika instituti
Boshlang‘ich ta’lim nazariyasi kafedrasi o‘qituvchisi

Annotatsiya: Ushbu maqolada oliy ta’lim muassasalarida bo‘lajak o‘qituvchilarda kongruentlik kompetensiyasini rivoj
lantirishning mazmuni, pedagogik mohiyati hamda uni shakllantirishga xizmat qiluvchi metodik yondashuvlar tahlil 
qilingan. Kongruentlik kompetensiyasi shaxsning ichki dunyosi, kasbiy faoliyati va kommunikativ xulq-atvoridagi uyg‘un-
likni ta’minlovchi muhim pedagogik sifat sifatida asoslab berilgan. Shuningdek, bo‘lajak o‘qituvchilarda kongruentlik kom-
petensiyasini rivojlantirishning tarkibiy komponentlari, mezonlari va ko‘rsatkichlari aniqlashtirilgan. Maqolada integrativ 
yondashuv, refleksiv faoliyat, interfaol metodlar hamda raqamli ta’lim texnologiyalaridan foydalanish orqali talabalarning 
shaxsiy va kasbiy kompetentligini rivojlantirish imkoniyatlari yoritilgan.

Kalit so‘zlar: kongruentlik kompetensiyasi, bo‘lajak o‘qituvchi, integrativ yondashuv, pedagogik kompetentlik, refleksiya, 
kommunikativ madaniyat, interfaol metodlar, kasbiy tayyorgarlik, pedagogik hamkorlik, oliy ta’lim.
Abstract: This article analyzes the content, pedagogical essence, and methodological approaches to developing con-
gruence competence in future teachers of higher education institutions. Congruence competence is substantiated as 
an important pedagogical quality that ensures harmony between an individual’s inner world, professional activity, and 
communicative behavior. The structural components, criteria, and indicators of congruence competence development in 
future teachers are also identified. The article highlights opportunities for enhancing students’ personal and professional 
competence through an integrative approach, reflective activities, interactive methods, and the use of digital educational 
technologies.

Key words: congruence competence, future teacher, integrative approach, pedagogical competence, reflection, commu-
nicative culture, interactive methods, professional training, pedagogical cooperation, higher education.
Аннотация: В данной статье проанализированы содержание, педагогическая сущность и методические подходы к 
развитию конгруэнтной компетентности у будущих педагогов высших образовательных учреждений. Конгруэнтная 
компетентность обоснована как важное педагогическое качество, обеспечивающее гармонию внутреннего мира 
личности, профессиональной деятельности и коммуникативного поведения. Также определены структурные ком-
поненты, критерии и показатели развития конгруэнтной компетентности у будущих учителей. В статье раскрыты 
возможности развития личностной и профессиональной компетентности студентов посредством интегративного 
подхода, рефлексивной деятельности, интерактивных методов и использования цифровых образовательных тех-
нологий.

Ключевые слова: конгруэнтная компетентность, будущий учитель, интегративный подход, педагогическая ком-
петентность, рефлексия, коммуникативная культура, интерактивные методы, профессиональная подготовка, 
педагогическое сотрудничество, высшее образование.

KIRISH
Bo‘lajak o‘qituvchilarda kongruentlik kompetensiyasini rivojlantirish samaradorligining asosiy ko‘rsatkich

laridan biri pedagogik faoliyat jarayonida ularning ichki kasbiy pozitsiyasi bilan tashqi pedagogik xatti-harakat-
lari o‘rtasidagi uyg‘unlik darajasi hisoblanadi. Aynan ta’lim jarayonida bo‘lajak pedagogning kasbiy madaniyati, 
shaxsiy qadriyatlari, emotsional barqarorligi, talabalar bilan muloqot uslubi, pedagogik vaziyatlarga munosabati 
hamda kasbga bo‘lgan motivatsiyasi namoyon bo‘ladi. Shu jihatdan kongruentlik kompetensiyasi bo‘lajak o‘qi
tuvchining kasbiy tayyorgarligini baholovchi integrativ ko‘rsatkich sifatida namoyon bo‘ladi. Chunki pedagogik 
faoliyat samaradorligi nafaqat o‘zlashtirilgan nazariy bilimlarga, balki o‘qituvchining ichki ishonchi, samimiyligi, 
refleksivligi va kasbiy qadriyatlarining amaliy faoliyat bilan uyg‘unlashuviga ham bog‘liqdir.

Oliy ta’lim muassasalarida bo‘lajak o‘qituvchilarni tayyorlash o‘ziga xos ko‘p qirrali pedagogik jarayon 
bo‘lib, u talabalarga mutaxassislik bo‘yicha bilim berish bilan bir qatorda ularning pedagogik tafakkuri, kasbiy 

identifikatsiyasi, shaxsiy sifatlari va kommunikativ kompetentligini rivojlantirishni ham nazarda tutadi. Mazkur 
jarayonda bo‘lajak pedagogning ongi, dunyoqarashi, qadriyatlar tizimi, pedagogik munosabat madaniyati 
hamda o‘zini boshqarish ko‘nikmalariga maqsadli ta’sir ko‘rsatish orqali ularda kasbiy faoliyatga nisbatan ongli 
munosabat shakllantiriladi.

Ayniqsa, pedagogik faoliyatda autentiklik, samimiylik, emotsional moslashuvchanlik va o‘zini anglash kabi 
sifatlarni rivojlantirish kongruentlik kompetensiyasining muhim tarkibiy komponentlari hisoblanadi. Shundan 
kelib chiqib, bo‘lajak o‘qituvchilarda kongruentlik kompetensiyasini rivojlantirish masalasiga alohida pedagogik 
muammo sifatida yondashish zarur. Chunki oliy ta’lim muassasasida tahsil olayotgan talaba pedagogik faoli-
yatga oid nazariy bilim, amaliy ko‘nikma va malakalarni egallash bilan birga, kelgusida ushbu bilimlarni bosh-
qalarga samarali yetkazish, pedagogik jarayonni mustaqil tashkil etish va boshqarish kompetensiyalarini ham 
rivojlantirishi lozim bo‘ladi. Bu esa bo‘lajak o‘qituvchidan o‘z kasbiy bilimlari, ichki qadriyatlari va pedagogik 
faoliyati o‘rtasida uyg‘unlikni ta’minlashni talab etadi.

MAVZUGA OID ADABIYOTLAR SHARHI
60110400 – Boshlang‘ich ta’lim yo‘nalishidagi oliy ta’lim muassasalarida “Boshlang‘ich ta’lim pedagogi-

kasi”, “Boshlang‘ich ta’limda tarbiya fani”, “Xalqaro dasturlar asosida o‘qitishni tashkil etish” kabi fanlarning 
o‘qitilishi bo‘lajak o‘qituvchilarda kongruentlik kompetensiyasini rivojlantirish uchun muhim didaktik imkoni-
yatlarni yaratadi. Mazkur fanlarni o‘zlashtirish jarayonida talabalar faqat pedagogik nazariy bilimlarni egallab-
gina qolmay, balki refleksiv tahlil, pedagogik muloqot, konfliktlarni boshqarish, emotsional nazorat, pedagogik 
vaziyatlarni tahlil qilish va kasbiy qaror qabul qilish ko‘nikmalarini ham shakllantiradilar.

Mazkur jarayon zamonaviy pedagogik ta’limning integrativ xarakteri, shaxsga yo‘naltirilgan yondashuv 
hamda kasbiy kompetensiyalarni kompleks shakllantirish tamoyillari bilan uzviy bog‘liqdir.

Kongruentlik kompetensiyasi pedagogik faoliyatda o‘qituvchining ichki “Men-konsepsiyasi”, tashqi xulq-
atvori va kasbiy faoliyati o‘rtasidagi uyg‘unlikni ta’minlovchi muhim sifat sifatida talqin etiladi. U o‘qituvchining 
emotsional barqarorligi, refleksiv tafakkuri, o‘zini anglash darajasi hamda pedagogik vaziyatlarda tabiiy va 
samimiy munosabat bildira olish qobiliyatida namoyon bo‘ladi. Shu nuqtayi nazardan, yuqorida qayd etilgan 
fanlar mazmuni bo‘lajak o‘qituvchining shaxsiy va kasbiy rivojlanishini uyg‘unlashtirishga xizmat qiladi.

“Boshlang‘ich ta’lim pedagogikasi” fani bo‘lajak o‘qituvchilarda pedagogik faoliyatning nazariy asoslarini 
shakllantiradi, ta’lim jarayonining maqsadlari, vazifalari, tamoyillari va metodlarini chuqur anglashga imkon 
beradi. Mazkur fan doirasida o‘qituvchi shaxsining kasbiy fazilatlari, pedagogik etikasi hamda kommunikativ 
madaniyati kabi komponentlar tahlil qilinadi. Aynan shu jihatlar kongruentlik kompetensiyasining kognitiv va 
aksiologik asoslarini mustahkamlashga xizmat qiladi. Chunki o‘qituvchi pedagogik jarayonni chuqur anglagan 
holda o‘z xulq-atvorini ongli ravishda boshqaradi, bu esa ichki va tashqi uyg‘unlikni ta’minlaydi.

“Boshlang‘ich ta’limda tarbiya fani” esa bo‘lajak o‘qituvchilarda tarbiyaviy jarayonni tashkil etish ko‘nik-
malarini rivojlantiradi. Ushbu fan doirasida shaxsning axloqiy, ma’naviy, ijtimoiy va emotsional rivojlanishiga 
ta’sir etuvchi omillar o‘rganiladi. Tarbiyaviy faoliyatning mohiyati o‘qituvchining shaxsiy namuna bo‘lishi bilan 
bevosita bog‘liq bo‘lib, bu holat kongruentlik kompetensiyasining amaliy jihatini kuchaytiradi. O‘qituvchi o‘zining 
ichki qadriyatlari va tashqi pedagogik xulqini uyg‘unlashtira olsagina, o‘quvchilarda ishonch, hurmat va ijobiy 
motivatsiya shakllanadi. Shu tariqa, tarbiya fani kongruentlikning refleksiv va emotsional komponentlarini rivoj
lantirishga xizmat qiladi.

“Xalqaro dasturlar asosida o‘qitishni tashkil etish” fani esa zamonaviy global ta’lim standartlari, xalqaro 
baholash tizimlari va kompetensiyaviy yondashuvlarni o‘zlashtirishga qaratilgan. Ushbu fan bo‘lajak o‘qituv
chilarda moslashuvchanlik, innovatsion fikrlash va ochiq pedagogik tizimlarda samarali ishlash ko‘nikma-
larini shakllantiradi. Xalqaro ta’lim tajribalarini o‘zlashtirish jarayonida o‘qituvchi o‘z pedagogik pozitsiyasini 
qayta ko‘rib chiqadi va uni zamonaviy talablar bilan uyg‘unlashtiradi. Bu esa kongruentlik kompetensiyasining 
professional-identifikatsion jihatini kuchaytiradi, ya’ni o‘qituvchining kasbiy “Men”i barqaror va moslashuvchan 
bo‘lishini ta’minlaydi. Mazkur uch fan o‘rtasidagi integratsiya bo‘lajak o‘qituvchilarda nazariy bilimlar, amaliy 
ko‘nikmalar va shaxsiy sifatlarning yaxlit tizimini shakllantirishga xizmat qiladi.

Integrativ yondashuv asosida tashkil etilgan ta’lim jarayoni o‘qituvchining o‘z-o‘zini anglash, refleksiya 
qilish va o‘z faoliyatini tahlil etish qobiliyatini rivojlantiradi. Natijada kongruentlik kompetensiyasi faqat nazariy 
tushuncha sifatida emas, balki amaliy pedagogik faoliyatning ajralmas tarkibiy qismi sifatida namoyon bo‘ladi.

TADQIQOT METODOLOGIYASI
Didaktik jihatdan mazkur fanlarning imkoniyatlari quyidagilarda ko‘zga tashlanadi:

birinchidan, muammoli ta’lim va interfaol metodlardan foydalanish orqali o‘qituvchining mustaqil fikrlash va 
qaror qabul qilish qobiliyati rivojlanadi;

ikkinchidan, refleksiv yondashuv asosida o‘z faoliyatini baholash va takomillashtirish ko‘nikmalari shakl
lanadi;

uchinchidan, kommunikativ mashg‘ulotlar orqali emotsional intellekt va pedagogik muloqot madaniyati 
mustahkamlanadi.

Shuningdek, ushbu fanlar doirasida tashkil etiladigan amaliy mashg‘ulotlar, pedagogik vaziyatlarni tahlil 
qilish, keys-stadilar, rolli o‘yinlar va loyiha asosida o‘qitish kabi metodlar kongruentlik kompetensiyasining 
barcha komponentlarini kompleks rivojlantirishga imkon beradi. Bunda o‘qituvchi nafaqat bilim beruvchi, balki 
o‘z faoliyatini doimiy ravishda tahlil qiluvchi va takomillashtiruvchi refleksiv subyekt sifatida shakllanadi.

Ta’lim jarayonida qonuniyatlar, metodlar, vositalar, ta’lim shakllari va mazmunini o‘zlashtirish bilan bir 
qatorda, bo‘lajak pedagoglar o‘qituvchi shaxsiga xos hujjat yuritish, darsni loyihalash, pedagogik diagnostika, 
o‘quvchilar bilan samarali munosabat o‘rnatish kabi amaliy kompetensiyalarni ham rivojlantiradilar. Ayniqsa, 
amaliy, seminar va laboratoriya mashg‘ulotlari orqali pedagogik vaziyatlarni modellashtirish, muammoli 
topshiriqlarni bajarish, refleksiv mashqlar va treninglarda ishtirok etish ularda kongruentlik kompetensiyasining 
amaliy namoyon bo‘lishiga xizmat qiladi.

Bo‘lajak o‘qituvchilarda kongruentlik kompetensiyasini rivojlantirish jarayoni ularning pedagogik faoliyatga 
tayyorlanishining ajralmas tarkibiy qismi bo‘lib, mazkur jarayonda nafaqat kasbiy bilim, ko‘nikma va malakalar, 
balki pedagog shaxsining axloqiy-irodaviy, kommunikativ va refleksiv sifatlari ham tizimli ravishda shakllan-
tiriladi. Chunki pedagogik faoliyatda muvaffaqiyatga erishish o‘qituvchining nazariy tayyorgarligi bilan bir 
qatorda uning axloq-odobi, yurish-turishi, jamoa orasida o‘zini tuta bilishi, kasbiy etika me’yorlariga rioya qilishi, 
hamkasblar va ta’lim oluvchilar bilan samarali muloqot o‘rnata olishi hamda pedagogik vaziyatlarda ichki barqa-
rorlikni saqlay bilishiga ham bevosita bog‘liqdir. Mazkur sifatlar esa kongruentlik kompetensiyasining asosiy 
indikatorlari sifatida namoyon bo‘ladi.

TAHLIL VA NATIJALAR
Bo‘lajak o‘qituvchilarda kongruentlik kompetensiyasini rivojlantirishning mazmuni, avvalo, ularda peda-

gogik faoliyatning ijtimoiy ahamiyati, pedagog kasbining mohiyati hamda ta’lim-tarbiya jarayonidagi mas’uliyatni 
chuqur anglashni shakllantirishga qaratiladi. Pedagogika tarixi fanini o‘rganish bo‘lajak pedagoglarga ta’lim 
va tarbiyaning jamiyat taraqqiyotidagi o‘rni, pedagogik g‘oyalar evolyutsiyasi, asosiy qonuniyatlar va tamoyil
larning shakllanish bosqichlari haqida yaxlit tasavvur beradi, ularda kasbiy identifikatsiya, pedagogik qadriyat-
larga sodiqlik hamda kasbiy faoliyatga nisbatan ongli munosabatni shakllantirishga xizmat qiladi [6].

Kongruentlik kompetensiyasining mazmuniy tarkibida pedagogika nazariyasi va didaktika bo‘yicha bilimlar 
alohida o‘rin egallaydi. Bo‘lajak o‘qituvchi pedagogika nazariyasi, didaktik tamoyillar, ta’lim metodlari va shakl
lari, pedagogik jarayon qonuniyatlari hamda kategorik apparatni chuqur o‘zlashtirish orqali o‘zining kasbiy 
faoliyatini ilmiy asosda tashkil etish imkoniyatiga ega bo‘ladi. Aynan nazariy tayyorgarlik pedagogning ichki 
kasbiy e’tiqodi bilan amaliy faoliyati o‘rtasida uyg‘unlikni ta’minlashga xizmat qiladi, chunki pedagogik faoliyatda 
bilim va harakat birligi, ya’ni nazariy bilimlarning amaliyotda adekvat namoyon bo‘lishi kongruentlikning muhim 
ko‘rinishidir.

Shuningdek, bo‘lajak o‘qituvchi umumiy pedagogika, metodika va mutaxassislik fanlarini chuqur egallashi 
orqali kasbiy kompetentligining mazmuniy asoslarini mustahkamlaydi. O‘z fanini yetarli darajada bilmagan 
pedagogda ichki ishonch, pedagogik mustaqillik va kommunikativ erkinlik shakllanmaydi, uning pedagogik 
faoliyatida ichki noaniqlik va tashqi xatti-harakatlar o‘rtasida nomuvofiqlik yuzaga kelishi mumkin. Shu sababli 
kongruentlik kompetensiyasini rivojlantirishda mutaxassislik bilimlarini chuqurlashtirish, ularni didaktik jihatdan 
qayta ishlash va ta’lim oluvchilarga mos shaklda yetkazish ko‘nikmalarini rivojlantirish zarur hisoblanadi.

Mazkur kompetensiyaning rivojlanishida bo‘lajak pedagogning yosh fiziologiyasi, psixologiya, pedagogik 
psixologiya va muloqot psixologiyasi fanlari integratsiyasi bo‘yicha bilimlari ham muhim ahamiyat kasb etadi. 
Chunki ta’lim jarayonida o‘quvchilarning yosh, individual va psixologik xususiyatlarini hisobga olish, ularning 
hissiy holatini tushunish, pedagogik ta’sir vositalarini to‘g‘ri tanlash hamda emotsional muvozanatni saqlash 
o‘qituvchidan yuqori darajadagi refleksivlik va emotsional kompetentlikni talab qiladi. Bu jihatlar kongruentlik 
kompetensiyasining psixologik komponentlarini tashkil etadi.

Zamonaviy pedagogika va psixologiyada kongruentlik shaxsning ichki tajribasi, uni anglash jarayoni hamda 
tashqi ifodasi o‘rtasidagi muvofiqlik darajasi sifatida talqin etiladi. U insonning his-tuyg‘ulari, fikrlari va xulq-at-
vori o‘zaro uyg‘un holda namoyon bo‘lishi bilan tavsiflanadi. Mazkur fenomen shaxs tajribasi va uning ongda 
aks etishi o‘rtasidagi muvofiqlikni ifodalab, pedagogik faoliyatda samimiylik, ochiqlik va barqaror kasbiy pozit-
siyani ta’minlaydi. Kongruentlik yuqori darajada shakllangan holatda shaxs tomonidan uzatiladigan xabar, real 
boshdan kechirilayotgan tajriba va uning anglanishi bir-biriga yaqin bo‘ladi. Bunday holatda insonning o‘zini o‘zi 
baholashi tashqi muhit va kuzatuvchilar bahosi bilan hamohanglik kasb etadi.

Pedagogik nuqtai nazardan mazkur holat o‘qituvchining talabalar bilan ishonchli muloqot o‘rnatishi, axloqiy 
barqarorlikni saqlashi hamda ta’lim jarayonida sog‘lom psixologik muhit yaratishi uchun muhim ahamiyatga 
ega.

Rivojlanish psixologiyasi nuqtai nazaridan, kichik yoshdagi bolalarda kongruentlik tabiiy ravishda yuqori 
darajada namoyon bo‘ladi. Ular o‘z his-tuyg‘ularini kechiktirmasdan va filtrlamasdan ifoda etadilar. Masalan, 
bola ochlik, quvonch yoki g‘azab holatini butun emotsional mavjudoti bilan his qilib, uni ochiq namoyon qiladi. 
Bu esa emotsional holatlarning tez yakunlanishi va keyingi vaziyatlarga ichki psixologik zo‘riqishsiz kirish 
imkonini beradi. Shu nuqtai nazardan, ta’lim jarayonida bolalardagi tabiiy kongruentlikni saqlash va rivojlantirish 
etik tarbiyaning muhim vazifalaridan biri hisoblanadi. Kongruentlik g‘oyasi Sharq falsafasi, ayniqsa dzen-bud-
dizm ta’limotidagi hayotiy tamoyillar bilan ham uyg‘unlikka ega: “Och bo‘lsam – yeman; charchasam – dam 
olaman; uxlagim kelsa – uxlayman”. Bu qarash inson ehtiyojlari, anglash jarayoni va harakatlari o‘rtasidagi 
tabiiy muvofiqlikni anglatadi.

Nekongruentlik esa shaxsning ichki tajribasi, uni anglashi va tashqi ifodasi o‘rtasidagi nomutanosiblik 
holatidir. Masalan, tashqi ko‘rinishi va nutq belgilaridan g‘azablangani sezilib turgan inson o‘zini “xotirjamman” 
deb ta’riflashi yoki ijtimoiy muhitda quvnoq ko‘rinishga harakat qilib, aslida ichki yolg‘izlik va zerikishni his 
qilishi nekongruentlikka misol bo‘ladi. Pedagogik amaliyotda bunday holatlar o‘qituvchi va talabalar o‘rtasi-
dagi ishonchli munosabatlar hamda samarali muloqotga salbiy ta’sir ko‘rsatadi. Anglash va tajriba o‘rtasidagi 
nekongruentlik ko‘pincha repressiya (bosib chiqarish) mexanizmi orqali namoyon bo‘ladi. Bunda shaxs o‘z 
his-tuyg‘ularini, ehtiyojlarini yoki harakat motivlarini to‘liq anglamaydi. Pedagog kadrlar tayyorlash jarayonida 
bunday holatlarni bartaraf etish muhim ahamiyatga ega, chunki pedagogning o‘z his-tuyg‘ularini anglashi va 
boshqara bilishi uning kasbiy samaradorligini belgilaydi. Anglash bilan tashqi ifoda o‘rtasidagi nekongruentlik 
esa shaxsning haqiqiy his-tuyg‘ularini yashirishi yoki ifoda etmasligi bilan bog‘liq bo‘lib, ko‘pincha nosamimiylik 
sifatida qabul qilinadi. Bu holat odatda o‘z-o‘zini anglash darajasining pastligi, qo‘rquv, ijtimoiy bosim yoki 
stereotiplar ta’sirida shakllanadi. Pedagogik ta’lim jarayonida refleksiya, emotsional intellektni rivojlantirish, etik 
tarbiya va shaxsiy o‘sishga yo‘naltirilgan interfaol metodlar orqali mazkur holatlarni kamaytirish mumkin.

Nekongruentlik subyektiv jihatdan ichki zo‘riqish, xavotir, ruhiy noqulaylik va emotsional charchoq sifatida 
namoyon bo‘ladi. Og‘ir holatlarda esa tashqi reallik bilan subyektiv tajriba o‘rtasidagi farq shunchalik kucha-
yadiki, shaxsning ijtimoiy va kasbiy faoliyat yuritish qobiliyati izdan chiqishi mumkin. Shu sababli pedagogik 
tayyorgarlik jarayonida kongruentlikni rivojlantirish bo‘lajak o‘qituvchilarning psixologik barqarorligi va kasbiy 
yetukligini ta’minlovchi muhim omil sifatida qaraladi. Bo‘lajak o‘qituvchining kongruentlik kompetensiyasi oliy 
ta’lim muassasasidagi kasbiy tayyorgarlik jarayonida, xususan, o‘quv rejalari va fan dasturlarida nazarda 
tutilgan nazariy, seminar, amaliy va laboratoriya mashg‘ulotlari orqali izchil rivojlantiriladi.

Seminar va amaliy mashg‘ulotlar davomida pedagogik vaziyatlarni tahlil qilish, muammoli topshiriqlarni 
bajarish, mikrodarslar tashkil etish, pedagogik refleksiya va o‘zini baholash faoliyatlari bo‘lajak pedagogning 
ichki kasbiy pozitsiyasi bilan tashqi pedagogik xulq-atvori o‘rtasidagi uyg‘unlikni shakllantiradi. Bunday faoli-
yatlar bo‘lajak o‘qituvchilarda kasbiy ishonch, o‘zini boshqarish, kommunikativ ochiqlik va autentiklikni rivojlan-
tiradi [4].

Bo‘lajak o‘qituvchi faoliyatida pedagogik amaliyot kongruentlik kompetensiyasini rivojlantirishning muhim 
bosqichi hisoblanadi. Amaliyot jarayonida bo‘lajak pedagog real pedagogik muhitga kirishib, nazariy bilimlarni 
amaliyotga transfer qiladi, pedagogik vaziyatlarda mustaqil qarorlar qabul qiladi, ta’lim oluvchilar bilan muloqot 
o‘rnatadi hamda pedagogik refleksiya olib borish tajribasini egallaydi. Bu jarayon unda ichki kasbiy qadriyatlar, 
pedagogik maqsadlar va real faoliyat o‘rtasidagi moslikni shakllantirishga xizmat qiladi. Bo‘lajak o‘qituvchilarda 
kongruentlik kompetensiyasini rivojlantirish jarayoni ularning kasbiy shakllanishi, pedagogik mahoratni egal-
lashi hamda pedagogik jamoaga muvaffaqiyatli integratsiyalashuvi bilan chambarchas bog‘liqdir. Chunki peda-
gogik faoliyatda kongruentlik o‘qituvchining ichki kasbiy qadriyatlari, shaxsiy pozitsiyasi, axloqiy tamoyillari va 
tashqi pedagogik faoliyati o‘rtasidagi uyg‘unlikni ifodalaydi. Bo‘lajak pedagogning pedagogik jamoaga kirishib 
ketishi, unda o‘z o‘rnini topa olishi, kasbiy munosabatlar tizimida faol subyekt sifatida shakllanishi ko‘p jihatdan 
uning o‘z ustida ishlashi, refleksiv tahlil olib borishi, mavjud kamchiliklarini anglashi va ularni bartaraf etishga 
qaratilgan ichki motivatsiyasiga bog‘liq bo‘ladi.

Bo‘lajak o‘qituvchilarda kongruentlik kompetensiyasini rivojlantirish mazmunida o‘z-o‘zini tarbiyalash, 
kasbiy refleksiya va uzluksiz o‘zini rivojlantirish alohida o‘rin egallaydi. Pedagogik faoliyatning samaradorligi 
o‘qituvchining doimiy ravishda o‘z kasbiy salohiyatini takomillashtirib borishi, malakasini oshirishi, pedagogik 
innovatsiyalarni o‘zlashtirishi va shaxsiy-kasbiy rivojlanish strategiyasini shakllantirishiga bevosita bog‘liqdir. 
Shu jihatdan o‘z-o‘zini boshqarish, o‘zini baholash, kasbiy faoliyat natijalarini refleksiv tahlil qilish hamda o‘z 
faoliyatiga tanqidiy yondashish kongruentlik kompetensiyasining muhim tarkibiy elementlari sifatida qaraladi. 
Mazkur kompetensiyaning aksiologik asosini milliy va umuminsoniy qadriyatlar tashkil etadi.

Bo‘lajak pedagogda ma’naviy-axloqiy pozitsiyaning shakllanishi, milliy meros, tarixiy qadriyatlar va peda-
gogik an’analarga hurmat ruhida tarbiyalanishi uning kasbiy kongruentligini ta’minlovchi muhim omillardan 

biridir. Pedagog shaxsining samimiyligi, adolatliligi, insonparvarligi, vatanparvarligi, mehr-shafqati, mas’uliyat-
liligi va pedagogik etikaga rioya qilishi uning ichki e’tiqodi bilan tashqi faoliyati o‘rtasidagi moslikni belgilaydi. 
Shu bois bo‘lajak o‘qituvchilarda kongruentlik kompetensiyasini rivojlantirish jarayonida milliy ma’naviy meros, 
axloqiy qadriyatlar va pedagogik odob me’yorlariga tayangan holda shaxsiy sifatlarni shakllantirish muhim 
pedagogik vazifa hisoblanadi.

Bo‘lajak o‘qituvchilarda kasbiy odob ko‘nikmalarini shakllantirish kongruentlik kompetensiyasining kom
munikativ va ijtimoiy komponentlarini rivojlantirishga xizmat qiladi. Pedagogik faoliyatda samarali muloqot, 
jamoada ishlash, hamkorlikka tayyorlik, o‘zaro hurmat va mas’uliyat hissining rivojlanganligi pedagogning 
kasbiy faoliyatidagi uyg‘unlikni ta’minlaydi. Shu ma’noda, oliy ta’lim muassasasida tashkil etiladigan jamoaviy 
faoliyat, talabalar o‘zini o‘zi boshqarish tizimi, ijodiy guruhlar, kengashlar va turli tashkiliy birliklar bo‘lajak peda-
goglarda liderlik, tashabbuskorlik, moslashuvchanlik va jamoa bilan ishlash kompetensiyalarini rivojlantiradi. Bu 
esa kongruentlik kompetensiyasining ijtimoiy-amaliy ko‘rinishlarini shakllantirish imkonini beradi.

Oliy ta’lim muassasasida bo‘lajak o‘qituvchilarni pedagogik faoliyatga tayyorlash jarayoni shunday tashkil 
etilishi lozimki, bunda har bir talaba pedagogik jamoaning faol a’zosi sifatida boshqaruv va bo‘ysunuv, tashabbus 
ko‘rsatish hamda mas’uliyatni o‘z zimmasiga olish tajribasini egallasin. Mazkur jarayon orqali bo‘lajak peda-
goglarda tashkiliy kompetentlik, pedagogik liderlik, ijtimoiy faollik va kasbiy mustaqillik shakllanadi. Ayniqsa, 
jamoa faoliyatida faol ishtirok etish, umumiy maqsadlarga sodiqlik, guruh manfaatlarini shaxsiy manfaatlardan 
ustun qo‘ya bilish ko‘nikmalari pedagogik kongruentlikning ijtimoiy-axloqiy asoslarini mustahkamlaydi.

Bo‘lajak o‘qituvchilarda kongruentlik kompetensiyasini rivojlantirishda pedagoglar va talabalar hamkorli-
giga asoslangan faoliyat alohida ahamiyatga ega. Pedagogik rahbarlik, mentorlik, tajribali ustozlarning metodik 
ko‘magi, darslarni kuzatish, uslubiy ishlarda ishtirok etish va kasbiy tajriba almashinuvi bo‘lajak pedagogning 
kasbiy moslashuvini jadallashtiradi. Shu bilan birga, pedagogika, psixologiya va yoshlar tarbiyasi metodikasi 
bo‘yicha tizimli o‘quv faoliyatini tashkil etish bo‘lajak o‘qituvchilarda kasbiy bilimlarning ichkilashtirilishi hamda 
pedagogik faoliyatda autentik pozitsiyaning shakllanishiga xizmat qiladi [2].

XULOSA
Oliy ta’lim muassasalarida bo‘lajak o‘qituvchilarda kongruentlik kompetensiyasini rivojlantirish mazmuni 

pedagogning shaxsiy-kasbiy rivojlanishi, ma’naviy-axloqiy kamoloti, kasbiy odobi, refleksivligi, tashabbuskor-
ligi, jamoaviy faoliyatga tayyorligi va uzluksiz o‘zini rivojlantirish kabi komponentlarning integratsiyasi asosida 
namoyon bo‘ladi. Mazkur jarayon bo‘lajak pedagoglarda pedagogik faoliyatga nisbatan ongli munosabat, kasbiy 
mas’uliyat va ichki hamda tashqi uyg‘unlikni shakllantirish orqali ularning professional tayyorgarligini yangi sifat 
bosqichiga olib chiqadi. Boshlang‘ich ta’lim jarayonida o‘qituvchining kongruentlik kompetensiyasi o‘quvchilar 
shaxsiy rivojlanishi, ijtimoiy moslashuvi va ta’lim muhitiga integratsiyalashuvida muhim psixologik-pedagogik 
omil hisoblanadi. Kongruentlik kompetensiyasi deganda o‘qituvchining ichki his-tuyg‘ulari, kasbiy qadriyatlari, 
fikrlashi va tashqi pedagogik xatti-harakatlari o‘rtasidagi muvofiqlik, samimiylik hamda barqarorlik tushuniladi.

Boshlang‘ich sinf o‘quvchisi shaxsiy va ijtimoiy rivojlanishning faol bosqichida bo‘lib, u kattalar, ayniqsa, 
o‘qituvchining xulq-atvori, emotsional munosabati va axloqiy pozitsiyalarini namuna sifatida qabul qiladi. 
Kongruent o‘qituvchi o‘z hissiyotlarini anglaydi, ularni vaziyatga mos ravishda boshqaradi hamda o‘quvchilar 
bilan muloqotda ochiq, adolatli va izchil pozitsiyani namoyon etadi. Bunday pedagogik muhitda o‘quvchida 
psixologik xavfsizlik, ishonch va o‘z fikrini erkin ifoda etish imkoniyati yuzaga keladi. Natijada o‘quvchining ichki 
kechinmalari, anglash jarayoni va tashqi xatti-harakatlari o‘rtasida muvofiqlik shakllanib, uning kongruentligi 
rivojlanadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

